
Veici de vers, de vers d'amour, d'amour coumplét d'abord que parteja. Tamben, lei
trobo lou cantant, au contro de la majo part dei trobo amourousido, soun franco de
plagnun. A despart de la radiero, ounte lou chiroun de la doutancgo s'es entrauca, —
tau lou verme dins la frucho maduro, — éstei trobo fouarmon, si pou dire, un vertadi¢
cant de triounfle e de satisfacien.

La vido, va veirés en lei legissent, aveno tout de long d'aquélei vers libre, disciplina
mai que va semblon au ritme vougu pér 'autour, jouvenome jougnent a I'amour de sa
migo, aquéu de sa lengo meiralo emai la passien de la liberta, doues qualita, que faran
d'éu, osco seguro, un dei cepoun de l'antique parla marsihés quouro, a 1'aflat dou
tems, lou fuec ardent, de la jouinesso, fént plago a-n-uno filamo pus dougo, eprouvara
lou besoun ideau de la mesuro e li sacrificara per lou chale de cadun.

Per aro, que voules, sa Muso a dou mau de la jouveénco abalido souto lei canounado
dou grand chaple. A mes ei ravan lei raubo de sei davanciero ounte I'estofo €ro pas
plagnudo e si prenié a plénei man. Va, court vestido per faire pus léu camin e, meme
dins sei faus mouvamen, lou balans fougous de soun andare vous fa gau. A, tamben
lou doun de parla clar e carramen. Parla clar, moun Diéu ! bessai lei befe li va
perdounarien ; mais parla carramen, diaussi !

coumprenes proun qu'en chasco arrésto dou carrat riscon de si li roumpre lou mourre,
alor lou perdoun devén impoussible.

Fau dounc pas s'etouna se lei m'as-proun-vist, en espeluguejant aquest “couar
dubert” 11 cercon aurre qu'un sujet d'amiracien, coumo se tout ce que si fa, meme en
li coumprenent ce qu'élei fan, ero de-longo digne, d'amiracien. Li troubaran de deco.
Desbraiaduro ! cridaran le1 mié-faudiéu, trivaliata ! diran en fént la bébo le1 moussu
pessuga. N'en sigues pas estoumaga, bravei legeire, tout a sei déco en aquest mounde.
Lou souléu meme, aquéu capouli¢ deis astre, a sei taco peréu se n'en cresén leis
astrounome. Empacho pas que, cade jour, despuei de milenari, “coucho 1'oumbro
emai lei fiéu®.

Fagués dounc fisanco en d'aquéu joueini felibre. Es lou mihour biais de 1i leissa pleno
fe dins 'aveni, qu'aquelo fe i rendra mai servici, pér prougressa dins l'art, que touti
lei ligoun, mai vo mens justo, que li pourran douna souto escampo d'uno sapienci de
mesti¢ bouono, tout au mai, a troumpa lei tucle.

